
Model Gaji Progresif (PWM) menyediakan laluan kemajuan kerjaya yang jelas,
membolehkan para pekerja kita meraih Gaji Lebih Baik dengan Prospek
Pekerjaan yang Lebih Baik sedang mereka menjadi Lebih Berkemahiran
dan Lebih Produktif.

PWM ini dikenakan kepada semua pekerja pemastautin, iaitu Warganegara
Singapura dan Penduduk Tetap dalam sektor ini. Pekerja sambilan hendaklah
dibayar mengikut gaji PWM pro-rata.

Nota:  Bagi firma yang menggajikan pekerja asing, majikan digalak mengamalkan prinsip utama
gaji progresif dalam struktur gaji mereka.

Untuk maklumat lanjut mengenai PWM, sila hubungi Pusat NTUC U Care:

Pada Oktober 2020, Kumpulan Kerja Tiga Pihak bagi Pekerja Bergaji Rendah
(TWG-LWW) telah dibentuk untuk meninjau cara-cara bagi meningkatkan lagi
gaji dan kesejahteraan para pekerja bergaji rendah. Ini termasuk peluasan Model
Gaji Progresif (PWM) ke lebih banyak sektor serta memastikan pertumbuhan
gaji pekerja bergaji rendah terus melebihi pertumbuhan gaji median.

Kumpulan Kerja Tiga Pihak bagi Industri Runcit (TCR), yang diwakili oleh
persatuan-persatuan industri, majikan, kesatuan sekerja dan agensi
pemerintah, telah mengeluarkan saranan pada 15 Ogos 2022 yang telah
diterima oleh Pemerintah.

PWM Runcit, yang berkuat kuasa mulai 1 September 2022, merangkumi
pekerja runcit pemastautin (Warganegara Singapura/ Penduduk Tetap)
sepenuh masa dan sambilan yang bekerja berdasarkan kontrak perkhidmatan.
la dikuatkuasakan melalui kelayakan majikan untuk mendapat Pas Kerja (iaitu
Permit Kerja, S Pass, atau Pas Pekerjaan).

Untuk membaca laporan penuh TCR, sila imbas Kod QR
atau layari www.ntuc.org.sg/pwm

Tangga Kerjaya PWM

Tangga Kerjaya PWM menyediakan laluan perkembangan kerjaya yang jelas

untuk membolehkan pekerja maju dalam kerjaya mereka.

Sila rujuk kepada laporan penuh TCR untuk deskripsi kerja bagi setiap peranan
pekerjaan di bawah PWM Runcit.

Tangga Kemahiran PWM

Tangga Kemahiran PWM memastikan bahawa para pekerja mempunyai
kemahiran dan kecekapan yang diperlukan untuk menjalankan tugas mereka
dengan cekap dan selamat.

Semua pekerja runcit pemastautin perlu mencapai sekurang-kurangnya
satu modul Kelayakan Kemahiran Tengan Kerja (WSQ) berdasarkan peranan
pekerjaan mereka. Senarai modul WSQ yang diluluskan boleh didapati dalam
Lampiran C dalam Laporan TCR.

Nota: Selain daripada senarai modul WSQ yang diluluskan, termasuk tahap kemahiran yang disyorkan,
modul tahap kemahiran yang lebih tinggi juga akan dianggap memenuhi keperluan latihan.

Latihan Dalaman (In-House Training)

Semua modul WSQ Latihan Dalaman dengan awalan “RET” dalam kod
Kemahiran dan Kecekapan Teknikal (Technical Skills and Competencies,
TSC) akan diiktiraf sebagai modul latihan yang memenuhi keperluan
latihan PWM. Ini hanya terpakai kepada majikan yang telah mencapai
status Penyedia Latihan Berdaftar (Registered Training Provider, RTP) dan
mempunyai kurikulum kursus tertentu untuk memastikan pekerja mereka
dilatih dengan modul yang relevan, membolehkan mereka menggunakan
dalam kerja harian mereka.

Majikan diberikan tempoh pengecualian selama enam (6) bulan dari tarikh
pengambilan pekerja baru untuk mematuhi keperluan latihan.

Senarai Instituti Pengajian Tinggi (IHL) dan Institusi Pendidikan
Swasta Yang Diiktiraf (PEI)

Para pekerja runcit yang memiliki sebarang kelayakan IHL atau PEI yang
diiktiraf akan dianggap telah memenuhi keperluan latihan PWM bagi semua
peranan pekerjaan dalam PWM runcit. Sila rujuk kepada laporan TCR untuk
maklumat terperinci.

Tangga Gaji PWM

Tangga Gaji PWM menetapkan gaji garis dasar dan kenaikan tahunan yang
mampan sejajar dengan peranan pekerjaan masing-masing.

Selaras dengan saranan Kumpulan Kerja Tiga Pihak bagi Pekerja Bergaji
Rendah (TWG-LWW) supaya gaji progresif yang perlu dinyatakan dalam istilah
kasar, TCR, menyarankan satu set gaji garis dasar kasar (tidak termasuk kerja
lebih masa atau ‘Overtime’) dan jadual Keperluan Gaji Kasar (Gross Wage
Requirements) jika terdapat bayaran lebih masa.

TCR juga menyarankan kenaikan gaji tahunan tetap untuk semua peringkat
pekerjaan, dengan pertumbuhan gaji yang lebih cepat untuk peringkat
pekerjaan yang lebih rendah. Ini sejajar dengan panduan Kumpulan Kerja Tiga
Pihak bagi Pekerja Bergaji Rendah (TWG-LWW) agar pertumbuhan gaji bagi
pekerja yang bergaji rendah melebihi kadar pertumbuhan gaji pekerja median.

Keperluan Gaji Kasar (Gross Wage Requirements) PWM untuk Kerja
Lebih Masa

Majikan dikehendaki mematuhi keperluan gaji kasar tambahan apabila
pekerja bekerja lebih masa (OT). Jadual gaji kasar akan ditetapkan untuk
menentukan gaji kasar yang perlu dibayar bagi setiap jam tambahan
bekerja melebihi 44 jam seminggu. Sila rujuk kepada Lampiran D dalam
Laporan TCR untuk jadual gaji kasar yang terperinci.

Ini hanya berkenaan untuk pekerja yang dilindungi di bawah Bahagian 4
Akta Pekerjaan.

* Majikan mungkin akan menggunakan nama pekerjaan yang berbeza, seperti pembantu kedai atau
penolong runcit dan lain-lain.

A Gaji PWM mulai 1 September 2027 mungkin akan disemak semula.

Soalan-soalan Yang Sering Ditanya

1.

Apakah peranan pekerjaan akan saya diklasifikasikan jika saya melakukan
pelbagai fungsi pekerjaan (contohnya, pembantu runcit dan pemandu
penghantaran)?

Anda akan diklasifikasikan di bawah peranan pekerjaan di mana anda
menghabiskan majoriti masa bekerja anda (iaitu, lebih daripada 50%) dan
dibayar gaji PWM yang berkenaan

Sekiranya terdapat sebarang percanggahan, sila hubungi MOM di 6320 7722
(Isnin hingga Jumaat, 8.30 pagi hingga 5.30 petang) atau kesatuan kerja, jika
anda ahli kesatuan, untuk bantuan lanjut.

. Bagaimana saya tahu jika majikan saya telah mengistiharkan tahap kerja

dan gaji saya dengan tepat?

Semua pekerja pemastautin boleh log masuk masuk ke Portal Gaji Progresif
(Progressive Wage Portal, go.gov.sg/pw-portal) untuk menyemak sama ada
majikan mereka membayar gaji yang tepat, berdasarkan PWM dan Gaji
Kelayakan Tempatan (Local Qualifying Salary, LQS). Jika maklumat yang
ditunjukkan tidak tepat, pekerja dinasihatkan untuk menyemak dengan
majikan mereka dengan segera. Untuk bantuan lanjut, sila hubungi MOM
di 6320 7722 atau kesatuan kerja, jika anda ahli kesatuan, (Isnin hingga
Jumaat, 8.30 pagi hingga 5.30 petang).

. Adakah saya akan mendapat kenaikan gaji secara automatik setiap bulan

September?

Kenaikan gaji asas PWM berkuat kuasa setiap tahun pada 1 September dari
tahun 2025 hingga 2027. Jika gaji anda sudah lebih tinggi daripada Gaji Kasar
Asas PWM yang ditetapkan, adalah budi bicara majikan anda untuk memberikan
kenaikan gaji kepada anda.

. Adakah bayaran lebih masa dianggap sebagai sebahagian daripada Gaji

Kasar Asas PWM?

Gaji Kasar Asas PWM tidak termasuk bayaran lebih masa. Bagi pekerja runcit
yang dilindungi oleh PWM dan di bawah Bahagian 4 Akta Pekerjaan, untuk setiap
jam kerja lebih masa (OT), majikan dikehendaki mematuhi set keperluan gaji
kasar. Sila rujuk kepada Lampiran D dalam Laporan TCR untuk ambang jadual
gaji kasar.

5. Bagi pekerja runcit separuh masa yang sedang bersekolah, adakah

mereka akan menerima gaji PWM runcit dan dikehendaki memenuhi
keperluan latihan?

Ya. Majikan perlu membayar pekerja pelajar separuh masa dengan gaji asas
PWM yang berkenaan.

Secara lalai, semua pekerja runcit yang dilindungi oleh PWM dikehendaki
memenuhi minimum satu modul WSQ keperluan latihan. Majikan mempunyai
tempoh pengecualian selama 6 bulan untuk mematuhi keperluan latihan bagi
pengambilan baru termasuk pekerja pelajar.

. Bagi pekerja runcit di bawah Program Diploma Kerja Sambil Belajar

(WSDip), adakah mereka akan menerima gaji asas PWM Runcit dan
dikehendaki memenuhi keperluan latihan?

Ya, majikan perlu membayar pekerja-pekerja runcit di bawah Program Diploma
Kerja Sambil Belajar (WSDip) dengan gaji asas PWM yang berkenaan. Namun,
majikan tidak diwajibkan menghantar pekerja untuk latihan kerana program
WSDip sudah merangkumi modul latihan yang diperlukan.

